
Кендір – біржылдық зығыр тектес және аталық пен аналықтан тұратын екіүйлі, желді тозаңданатын өсімдік. Қазіргі кезде кендір өсімдігі Индияда, Пәкістанда, Канадада, Қытайда, Украинада, Ресейде және Еуропа Одағы құрамындағы елдерде өсіріледі. Кендір талшығы кендір сабағының жіңішке қабат түріндегі ағаш пен қабық арасында орналасады. Алғашқы өңдеуден кейін сабақ қысқа ағаштарға және дөрекі талшықтар мен ұзын, жылтыр, таза талшықтарға ажырайды. Кендір талшығы басқа өсімдіктектес талшықтардың түрлеріне қарағанда өте мықты және төзімді. Ол ультракүлгін сәулелерге қарсы жоғары төзімділік қасиетке ие және тұзды су мен жоғары ылғалдылықтан қорықпайды. Талшық негізінен екі тауарлық түрге бөлінеді: ұзын және қысқа талшықтар,  олардың әрқайсысынның одан әрі өңделуі әртүрлі.
2016 жылы Қазақстан Республикасы зығыр тектес өсімдіктерді өсіруге климаттық және географиялық тұрғыдан өте тиімді деген шешім қабылданды. Осы жылдың көктемінде  Оңтүстік және Солтүстік Қазақстан, Қарағанды, Павлодар обылыстарында кендір өсімдігі өсіріліп, жақсы нәтижеге қол жеткізді. Қазіргі таңда Павлодар облысында кендір өсімдігін өңдейтін завод жұмыс жасап жатыр.  Мұнда кендірден ұзын және қысқа талшықтар, ал тұқымынан май өнімдері, сонымен қатар ағаш қалдықтарынан қоғамға қажетті бұйымдар жасалады.  Мұндай табиғи өнім түрлеріне сұраныс өте көп. Барлық өндірілген өнім сырт елдерге экспортталып отырады. 
Алматы технологиялық унивнерситетінде елімізде өсірілген кендір өсімдігінен талшық алу үшін зертханалық жұмыс жүргізілді. Кендір сабақтарынан талшықты бөліп алу үшін арнайы биологиялық өңдеу қолданылды. Ең алдымен, өсімдіктен пектиндік заттарды ажырату үшін  суландыру процессі жүргізілді. Бұл процесс 4-7 күн аралығында өткізілді. Зерттеу жұмысында кендір сабағын сулау процессі екі жағдайда орындалды. Массасы 654 г кендір сабағы (1 үлгі) арнайы ыдыстағы суға  салынып, 37[image: image2.png]


-қа дейін қыздырылған ТС-1/80 СПУ термостатында 4 күн бойы суландыру процессі жүргізілді. Судың рН ортасын үнемі рНметрдің көмегімен мұқият қадағалап  отыру қажет. Ферментация процессі сілтілі ортаны қажет етеді, яғни суландырудың рН ортасы 9-ға тең болуы міндетті болып табылады.  Ал, массасы 598 г кендір сабағы (2 үлгі) дәл осы жолмен 7 күн бойы суландыру процесінен өтті. Суландыру процессі кезінде  кендір сабағының сыртында жабысқақ қабат пайда болады және кендір ағаштарының ұштары бөлініп, судың түсі өзгерді.  Судың түсі қызыл-қоңыр және иісі өте жағымсыз болады.Суландыру процессі аяқталғаннан соң, кендір сабақтарынан талшықтар оңай ажырайды. Бөлініп алынған кендір талшықтары бөлме температурасында кептірілді.
Кестеде  кендір талшығының әр кезеңдегі  массалары көрсетілген:
	Үлгі №
	Құрғақ сабақ m.[image: image4.png]

	Шыққан талшық m, гр.
	Қалған сабақ қалдығы

m, гр.
	Жуылған талшық m, гр.
	Таралған талшық

m, гр.
	Тарам қалдығы m, гр.

	1
	654
	2888,7
	210,42
	129,75
	182,82
	106,87
	70,39

	2
	598
	2663,1
	182,09
	236,76
	165,88
	83,44,,
	76,72


Кепкен кендір талшығының  құрамында пектиндік заттар толығымен жойылмайды, сондықтан оларды  сулы сабын ерітіндісімен жуу қажет. Жуылған талшықтарды кептіріліп, түтіледі. Кендір талшықтары түту кезінде майда қоқыстар мен қысқа талшықтардан ажырайды.  Түтілген талшықтар таспа машинасында таралып, таспа жасалды. Тарау процессі бес реттен қайталанып, әр тараудан кейін комплексті талшықтардың құрамындағы элементар талшықтар анықталды.Комплекс талшықтар құрамындағы элементар талшықтарды анықтау «Биолам» микроскобының көмегінің жүзеге асырылды. Тарауға дейінгі және тарамның әрбір айналымынан кейін талшық құрамы 300 реттен өлшеніп, олардың арасындағы айырмашылықтың маңыздылығы анықталды. Ол үшін Стьюдент критерийін негізге ала отырып, әрбір үлгінің  орташа мәні, дисперсиясы және вариация коэффициенті есептелді. Есептеудің екі бағыты белгілі.Бірінші бағытты пайдалана отырып есептеу барысында келесідей нәтижелер алынды:

Екінші бағыт бойынша есептеудің нәтижелері келесідей:

Бұл көрсеткіштер төрт және жеті күн бойы суландыру процесінен өткен кендір талшықтарының арасындағы айырмашылықтың маңызды екенін дәлелдейді.

